КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ 
Шогмытӧм пестицидъяс да химикатъяс чукӧртӧм, ваялӧм да утилизируйтӧм котыртӧм вылӧ Коми Республикаса республиканскӧй сьӧмкудлысь сьӧм сетан пӧрадок йылысь 
Коми Республикаса Веськӧдлан котыр шуис:

1. Вынсьӧдны Шогмытӧм пестицидъяс да химикатъяс чукӧртӧм, ваялӧм да утилизируйтӧм котыртӧм вылӧ Коми Республикаса республиканскӧй сьӧмкудлысь сьӧм сетан пӧрадок содтӧдын индӧм серти.

2. Тайӧ шуӧмыс вынсялӧ сійӧс примитан лунсянь да паськалӧ инӧда йитӧдъяс вылӧ, кутшӧмъяс артмисны 2013 вося тӧвшӧр тӧлысь 1 лунсянь. 

Коми Республикаса Юралысь                                                               В. Гайзер  

Сыктывкар 

2013 вося лӧддза-номъя тӧлысь 28 лун 

235 №
ВЫНСЬӦДӦМА 

Коми Республикаса Веськӧдлан котырлӧн 

2013 во лӧддза-номъя тӧлысь 28 лунся 235 №-а шуӧмӧн 

(содтӧд)

Шогмытӧм пестицидъяс да химикатъяс чукӧртӧм, ваялӧм да утилизируйтӧм котыртӧм вылӧ Коми Республикаса 

республиканскӧй сьӧмкудлысь сьӧм сетан 
ПӦРАДОК 
1. Тайӧ Пӧрадокыс урчитӧ шогмытӧм пестицидъяс да химикатъяс чукӧртӧм, ваялӧм да утилизируйтӧм котыртӧм вылӧ 2013 воын Коми Республикаса республиканскӧй сьӧмкудлысь сьӧм, кутшӧмӧс урчитӧма «Коми Республикаын производствоса да олӧмын вӧдитчан шыбласъясӧн уджалӧм (2012-2016 вояс)» дыр кадся республиканскӧй торъя мога уджтасӧн (водзӧ - Уджтас), сетан пӧрадок да условиеяс.

2. Шогмытӧм пестицидъяс да химикатъяс чукӧртӧм, ваялӧм да утилизируйтӧм котыртӧм вылӧ субсидияясӧн Коми Республикаса республиканскӧй сьӧмкудлысь сьӧмсӧ, кутшӧмӧс урчитӧма Уджтасӧн, сетӧны юридическӧй кывкутысьяслы Коми Республика мутасын чукӧртӧм шогмытӧм пестицидъяс да химикатъяс инвентаризируйтан, идентифицируйтан, чукӧртан да видзан (сы лыдын жыръяс да торъя персонал дасьтан, босьтан, ректан да ваявны дасьтан), ваялан да утилизируйтан уджъяс вӧчӧмысь рӧскод юкӧн вештӧм могысь (водзӧ – субсидияяс).

3. Субсидияяссӧ сетӧ Коми Республикаса видз-му овмӧс да сёян-юан министерство (водзӧ - Министерство) Коми Республикаса республиканскӧй сьӧмкудлӧн ӧтувъя сьӧмкудса роспись да Коми Республикаса республиканскӧй сьӧмкудлӧн кассӧвӧй план серти 2013 во кежлӧ урчитӧм лимитъяс серти  сы дырйи, кор юридическӧй кывкутысь вӧчис шогмытӧм пестицидъяс да химикатъяс, кутшӧмъясӧс чукӧртӧма Коми Республика мутасын, чукӧртан, ваялан да утилизируйтан уджъяссӧ.

Субсидияяс сетӧм могысь юридическӧй кывкутысьяслы колӧ лӧсявны татшӧм критерийяслы: 

а) найӧс пасйӧма да найӧ вӧчӧны уджсӧ Коми Республика мутасын;

б) юридическӧй кывкутысьлӧн эмӧсь пестицидъяс да химикатъяс видзан жыръяс, кутшӧмъяс вылӧ сылӧн эм киын кутан либӧ мукӧд эмбур инӧд.

4. Субсидияяс сетсьӧны утилизируйтӧм пестицидъяслӧн да химикатъяслӧн ӧти тонна вылӧ 120 сюрс шайт ыдждаын. 2013 во чӧжӧн ӧти босьтысьлы сетан субсидия ӧтувъя мындаыс оз вермы вевтыртны 1 800 сюрс шайт. 

5. Субсидия босьтӧм могысь колӧны татшӧм документъяс: 

а) субсидия сетӧм вылӧ шыӧдчӧм (водзӧ – шыӧдчӧм), кӧні эм субсидия ыдждалӧн рӧштшӧт, тайӧ Пӧрадок дорӧ содтӧдын форма серти;

б) урчитӧм пӧрадок серти либӧ оригиналъяссӧ петкӧдлӧмӧн эскӧдӧм документ копияяс, кутшӧмъяс эскӧдӧны, мый юридическӧй кывкутысьлӧн эмӧсь пестицидъяс да химикатъяс видзан жыръяс, кутшӧмъяс вылӧ сылӧн эм киын кутан либӧ мукӧд эмбур инӧд;

в) шогмытӧм пестицидъяс да химикатъяс чукӧртан да видзан (сы лыдын жыръяс да торъя персонал дасьтан, босьтан, ректан да ваявны дасьтан), ваялан да утилизируйтан уджъяс вӧчӧм вылӧ рӧскод смета, кутшӧмӧс вынсьӧдӧма юридическӧй кывкутысьлӧн юрнуӧдысьӧн;

г) шогмытӧм пестицидъяс да химикатъяс чукӧртӧм да видзӧм (сы лыдын жыръяс да торъя персонал дасьтӧм, босьтӧм, ректӧм да ваявны дасьтӧм), ваялӧм да утилизируйтӧм серти вӧчӧм уджъяс актлӧн копия, кутшӧмӧс эскӧдӧма урчитӧм пӧрадок серти либӧ оригиналъяссӧ петкӧдлӧмӧн;

д) шогмытӧм пестицидъяс да химикатъяс инвентаризируйтан, идентифицируйтан, ваялан да утилизируйтан уджъяс вӧчӧм вылӧ сёрнитчӧм копияяс, кутшӧмъясӧс эскӧдӧма урчитӧм пӧрадок серти либӧ оригиналъяссӧ петкӧдлӧмӧн;

е) шогмытӧм пестицидъяс да химикатъяс инвентаризируйтӧм, идентифицируйтӧм, ваялӧм да утилизируйтӧм серти вӧчӧм уджъясысь мынтӧм вылӧ тшӧт-фактура копияяс, кутшӧмъясӧс эскӧдӧма урчитӧм пӧрадок серти либӧ оригиналъяссӧ петкӧдлӧмӧн;

ж) шогмытӧм пестицидъяс да химикатъяс вылӧ, кутшӧмъясӧс сетӧма утилизируйтны, накладнӧй либӧ вузӧс да транспорт накладнӧй копияяс, кутшӧмъясӧс эскӧдӧма урчитӧм пӧрадок серти либӧ оригиналъяссӧ петкӧдлӧмӧн;

з) шогмытӧм пестицидъяс да химикатъяс инвентаризируйтӧм, идентифицируйтӧм, ваялӧм да утилизируйтӧм серти вӧчӧм уджъяс акт копияяс, кутшӧмъясӧс эскӧдӧма урчитӧм пӧрадок серти либӧ оригиналъяссӧ петкӧдлӧмӧн;

и) гарантийнӧй кӧсйысьӧм сетны Министерствоӧ юридическӧй кывкутысьлы субсидияяс сетӧм йылысь Министерствоӧн помшуӧм примитан лунсянь 15 уджалан лунысь абу сёрджык кадколастӧ мынтан поручение копияяс, кутшӧмъясӧс оформитӧма урчитӧм пӧрадок серти либӧ оригиналъяссӧ петкӧдлӧмӧн, кутшӧмъяс эскӧдӧны  шогмытӧм пестицидъяс да химикатъяс инвентаризируйтан, идентифицируйтан, ваялан да утилизируйтан уджъяс вӧчӧм вылӧ сёрнитчӧм серти шогмытӧм пестицидъяс да химикатъяс инвентаризируйтӧм, идентифицируйтӧм, ваялӧм да утилизируйтӧм серти вӧчӧм уджъясысь тырвыйӧ мынтӧмсӧ, да субсидия вуджӧдӧм лунсянь 30 уджалан лунысь абу сёрджык кадколастӧ документ копияяс, кутшӧмъяс эскӧдӧны шогмытӧм пестицидъяс да химикатъяс утилизируйтӧмсӧ, а сідзжӧ гарантийнӧй кӧсйысьӧмъяссӧ торкигӧн бӧр бергӧдны босьтӧм субсидияяссӧ кадколастӧ, кутшӧмӧс урчитӧма тайӧ Пӧрадоклӧн 11 пунктӧн индӧм сёрнитчӧм серти;

к) юридическӧй кывкутысьяслӧн ӧтувъя канму реестрысь выписка, кутшӧмӧс лӧсьӧдӧма шыӧдчӧм сетан лунӧдз куим тӧлысьысь абу водзджык.

Тайӧ пунктса «а» - «и» пунктувъясын индӧм документъяссӧ юридическӧй кывкутысьяс вайӧны Министерствоӧ асшӧра 2013 вося вӧльгым тӧлысь 1 лунысь оз сёрджык. Юридическӧй кывкутысьяс вермӧны ас кӧсйӧм серти вайны тайӧ абзацын индӧм документъяскӧд ӧттшӧтш тайӧ пунктса «к» пунктулын индӧм юӧръяссӧ.  

Тайӧ пунктса «к» пунктулын индӧм юӧръяссӧ Министерство юридическӧй кывкутыссянь шыӧдчӧм воан лунсянь 5 уджалан лунӧн корӧ канму органъяслысь, кодъяс веськӧдлӧны индӧм юӧръяснас, сэк, кор юридическӧй кывкутысь эз сет индӧм документъяссӧ асшӧра. 
Субсидия сетан условиеӧн лоӧ тайӧ пунктса «и» пунктулын индӧм гарантийнӧй кӧсйысьӧмсӧ олӧмӧ пӧртӧм. 

6. Документъяс воан лунӧ, кутшӧмъяс юридическӧй кывкутысьяс асшӧра сетісны тайӧ пӧрадоклӧн 5 пункт серти, Министерство:

а) видлалӧ найӧс:

документъяс комплектлун серти;
веськӧдӧмъяс, торксьӧминъяс, няйтчӧмъяс, мыйяс оз сетны документъяссӧ лыддьыны, абутӧм вылӧ;

б) ӧткодялӧ документ копияяссӧ, кутшӧмъясӧс индӧма тайӧ Пӧрадоклӧн 5 пунктса «б», «г»-«з» пунктувъясын, а оригиналъяссӧ бӧр сетӧ юридическӧй кывкутысьлы либӧ ыстӧ пошта связь организация пыр, корреспонденция ваялысь мӧд организация пыр,  инпас серти, кутшӧмӧс индӧма юридическӧй кывкутысьлӧн шыӧдчӧмын, ыстан документъяссӧ быть опишитӧмӧн;

в) пасйӧ документъяссӧ налӧн воӧм серти пасъян журналӧ, кутшӧмӧс нумеруйтӧны, вурӧны да вынсьӧдӧны Министерствоса печатьӧн.

Документъяс пасйӧм йылысь, найӧс лыддьӧдлӧмӧн да налысь сетан кадпассӧ индӧмӧн, гижсьӧгсӧ сетӧны веськыда юридическӧй кывкутысьӧн документъяссӧ сетігӧн, тайӧ пунктса кӧкъямысӧд – ӧкмысӧд абзацъясын  индӧмторъяс дырйиысь ӧтдор. 

Тайӧ Пӧрадоклӧн 5 пунктын индӧм документъяссӧ юридическӧй кывкутысь вермӧ сетны электроннӧй документ копияясӧн, кутшӧмъясӧс эскӧдӧма электроннӧй лыдпаса кырымпасӧн, «Ӧтуввез» юӧртана-телекоммуникационнӧй вез отсӧгӧн. Министерствоса уполномочитӧм уджалысь пасйӧ индӧм документъяссӧ пасъян журналын налӧн Министерствоӧ воан лунӧ. «Ӧтуввез» юӧртана-телекоммуникационнӧй вез пыр мӧдӧдӧм документъяс пасйӧм йылысь, найӧс лыддьӧдлӧмӧн да налысь сетан кадпассӧ индӧмӧн, гижсьӧгсӧ Министерство ыстӧ шыӧдчысьлы пошта связь организация пыр либӧ корреспонденция ваялысь мӧд организация пыр,  инпас серти, кутшӧмӧс индӧма шыӧдчӧмын,  документъяслӧн воан лунсянь 2 уджалан лунӧн. 

Сэк кор тайӧ Пӧрадоклӧн 5 пунктын индӧм документъяссӧ ыстӧма пошта связь организация пыр либӧ корреспонденция ваялысь мӧд организация пыр, найӧс сетан лунӧн лыддьыссьӧ кадпас, кутшӧмӧс индӧма документъяс мӧдӧданін серти тайӧ организациялӧн пошта штемпельын.  Министерствоса уполномочитӧм уджалысь пасйӧ индӧм документъяссӧ пасъян журналын налӧн Министерствоӧ воан лунӧ.  Пошта связь организация пыр, корреспонденция ваялысь мӧд организация пыр ыстӧм документъяс пасйӧм йылысь, найӧс лыддьӧдлӧмӧн да налысь сетан кадпассӧ индӧмӧн, гижсьӧгсӧ ыстӧны шыӧдчӧмсӧ пасъян лунсянь 2 уджалан лунӧн инпас серти, кутшӧмӧс индӧма шыӧдчӧмын.

7. Документъяс пасъян лунсянь 10 уджалан лунысь абу дырджык кадколастӧ Министерство дасьтӧ да мӧдӧдӧ документъяс видлавны босьтӧм йылысь либӧ видлалӧм вылӧ документъяс босьтны ӧткажитӧм йылысь  уведомление, ӧткажитан помкаяссӧ индӧмӧн. 

8. Министерство видлалӧ документъяссӧ, кутшӧмъясӧс юридическӧй кывкутысьяс сетӧны субсидияяс босьтӧм могысь, эскӧдӧ субсидия мындалысь рӧштшӧтсӧ юридическӧй кывкутысьлы документъяс видлавны босьтӧм йылысь уведомление ыстан лунсянь 10 уджалан лунӧн да примитӧ субсидияяс сетӧм либӧ сетны ӧткажитӧм йылысь помшуӧм.

Сэк, кор субсидияяссӧ сетны ӧткажитӧма, помшуӧм примитан лунӧ пасъян журналӧ вӧчӧны лӧсялана гижӧд, та дырйи юридическӧй кывкутысьлы документъяс видлавны босьтӧм йылысь уведомление ыстан лунсянь 10 уджалан лунысь оз дырджык кадколастӧ юридическӧй кывкутысьлы ыстӧны субсидияяс сетны ӧткажитӧм йылысь уведомление, ӧткажитан помкаяссӧ индӧмӧн.

Сэк, кор примитӧма субсидияяс сетӧм йылысь помшуӧм, юридическӧй кывкутысьлы ыстӧны сы серти примитӧм помшуӧм йылысь уведомление татшӧм помшуӧмсӧ примитан лунӧ.

Документъяс видлавны босьтӧм йылысь, субсидияяс сетӧм йылысь, документъяс видлалӧм вылӧ босьтны ӧткажитӧм йылысь, субсидияяс сетны ӧткажитӧм йылысь уведомление формаясыс урчитсьӧны Министерствоса нормативнӧй инӧда актӧн.

9. Документъяс видлалӧм вылӧ Министерствоӧн босьтны ӧткажитан подувъяснас лоӧны:

а) сетӧма абу став документсӧ, кутшӧмъясӧс урчитӧма тайӧ Пӧрадоклӧн 5 пунктса «а» - «и»  пунктувъясӧн;

б) сетӧма документъяс, кутшӧмъясын эмӧсь веськӧдӧмъяс, торксьӧминъяс, няйтчӧмъяс, мыйяс оз сетны документъяссӧ лыддьыны;

в) документъяссӧ, кутшӧмъясӧс урчитӧма тайӧ Пӧрадоклӧн 5 пунктса «а» - «и»  пунктувъясӧн, сетӧма тайӧ Пӧрадоклӧн 5 пунктын урчитӧм кадколастысь сёрджык.  

Юридическӧй кывкутысьяс, кодъяслы ӧткажитӧма босьтны   документъяссӧ видлалӧм вылӧ подувъяс серти, кутшӧмъясӧс урчитӧма тайӧ пунктса «а» да «б» пунктувъясӧн, вермӧны шыӧдчыны выль пӧв тырмытӧмторъяссӧ бырӧдӧм бӧрын тайӧ Пӧрадоклӧн 5 пунктӧн урчитӧм кадколастӧ.

10. Субсидияяс сетны ӧткажитӧм йылысь помшуӧм примитан подувъясӧн лоӧны:

а) документъяссӧ сетісны юридическӧй кывкутысьяс, кодъяслӧн тайӧ Пӧрадок серти абу субсидияяс босьтӧм вылӧ инӧдыс; 

б) субсидияяс мындалӧн рӧштшӧтын сійӧс эскӧдігӧн аддзӧма  абу стӧч юӧръяс.

Юридическӧй кывкутысьяс, кодъяс серти примитӧма субсидияяс сетны ӧткажитӧм йылысь помшуӧм подувъяс серти, кутшӧмъясӧс урчитӧма тайӧ пунктса «б» пунктулӧн, вермӧны шыӧдчыны выль пӧв тырмытӧмторъяссӧ бырӧдӧм бӧрын тайӧ Пӧрадоклӧн 5 пунктӧн урчитӧм кадколастӧ.

11. Субсидияяс сетсьӧны сёрнитчӧмъяс подув вылын, кутшӧмъясӧс кырымалӧны юридическӧй кывкутысьяс да Министерство Россия Федерацияса оланпастэчас серти. Сёрнитчӧм проект дасьтан да Министерствоӧн юридическӧй кывкутысьлы ыстан кадколаст оз вермы вевтыртны субсидияяс сетӧм йылысь помшуӧм Министерствоӧн примитан кадпассянь 5 уджалан лун. 

12. Субсидияяссӧ юридическӧй кывкутысьяслы вуджӧдӧны документъяс подув вылын, кутшӧмъясӧс индӧма тайӧ Пӧрадоклӧн 5 пунктын, сёрнитчӧмӧн урчитӧм кадколастӧ. 

13. Субсидияяс сьӧм лоӧ торъя могаӧн да сійӧс оз позь видзны мукӧдтор вылӧ. 

Сэк, кор юридическӧй кывкутысьяс торкисны субсидияяс сетан условиеяссӧ, налы колӧ ас вӧляысь бӧр бергӧдны субсидияяс сьӧмсӧ условиеяс торкӧмсӧ эрдӧдан лунсянь 30 календарнӧй лунӧн, а ӧткажитчигӧн - ёрдса пӧрадокӧн Россия Федерацияса оланпастэчас серти.  

14. Сёрнитчӧмъяс серти, кутшӧмъясӧс индӧма тайӧ Пӧрадоклӧн 11 пунктын, юридическӧй кывкутысьяслы оз ков бӧр бергӧдны отчётнӧй финансӧвӧй воын видзтӧм субсидияяс коляссӧ, сы вӧсна мый субсидияяс сетсьӧны вӧчӧм рӧскод вештӧм могысь.

15. Юридическӧй кывкутысьясӧн субсидияяс сетан условиеясӧ, могъясӧ да пӧрадокӧ кутчысьӧм бӧрся урчитӧм пӧрадок серти видзӧдӧны Министерство да Коми Республикаса сьӧм овмӧс министерство, тшӧтш и прӧверитӧмъяс нуӧдӧмӧн.

16. Нормативнӧй инӧда актъяс, кутшӧмъяс Министерство примитӧ тайӧ Пӧрадоксӧ олӧмӧ пӧртӧм могысь, иналӧны «Ӧтуввез» юӧртана-телекоммуникационнӧй  везйын Министерстволӧн www.mshp.rkomi официальнӧй сайтын найӧс примитан лунсянь 5 уджалан лунӧн. 
Шогмытӧм пестицидъяс да химикатъяс 

чукӧртӧм, ваялӧм да утилизируйтӧм 

котыртӧм вылӧ Коми Республикаса 

республиканскӧй сьӧмкудлысь 

сьӧм сетан пӧрадок дорӧ 

СОДТӦД
форма

Шогмытӧм пестицидъяс да химикатъяс чукӧртӧм, ваялӧм да

 утилизируйтӧм котыртӧм вылӧ субсидияяс сетӧм вылӧ 
ШЫӦДЧӦМ
	Юридическӧй кывкутысь – субсидияяс босьтысь
	

	Юридическӧй / пошта инпас
	

	Юридическӧй кывкутысьса юрнуӧдысьлӧн ов, ним, вич, йитчан телефон 
	


корӧ сетны Коми Республика мутасын чукӧртӧм шогмытӧм пестицидъяс да химикатъяс инвентаризуйтан, идентифицируйтан, видзан, ваявны дасьтан, ваялан да утилизируйтан уджъяс вӧчӧм серти рӧскод юкӧн вештӧм могысь субсидияяс татшӧм рӧштшӧт серти:

	Шогмытӧм пестицид да химикат, кутшӧмъясӧс утилизируйтӧма, мында, тонна 
	Субсидияяс ставка, ӧти тонна вылӧ шайт мында 
	Субсидияяс мында, шайт

	
	
	


да вуджӧдны лӧсялана субсидиясӧ рӧштшӧт тшӧт вылӧ татшӧм реквизитъяс серти:

ВМП ________________________________________________ (10 знак);
ППК ________________________________________________ (9 знак);

АТОСК______________________________________________ (11 знак);

рӧштшӧт тшӧтлӧн №___________________________________ (20 знак); 

Россия банкса учреждение ним ______________________ ;

Россия банкса учреждениелӧн дінмуса БИК _______________________;

Россия банкса корр. тшӧт _____________________________________.

Субсидияяс босьтысь эскӧдӧ, мый шыӧдчӧмын да сы бердса документъясын юӧрыс лӧсялӧ збыльыслы.
Юридическӧй кывкутысьса юрунуӧдысь____________________ О.Н.В..
                                                                      (кырымпас)
Юридическӧй кывкутысьса юралысь бухгалтер_______________ О.Н.В.
                                                                                       (кырымпас)

20___ вося _________________ «____» лун 

П.М.

Чуяшкова М.В. 

